
uvobD

Ovaj Vodi¢ pripremljen je sa namjerom da svim
civilnim Zrtvama rata olaksa ostvarivanje prava po
Zakonu o osnovama socijalne =zastite, zastite
civilnih Zrtava rata i zastite porodice sa djecom
objavljenom u Sluzbenim novinama FBiH, broj:
36/99 od 6. septembra 1999. godine sa izmjenama
i dopunama objavljenim u Sluzbenim novinama
FBiH, broj 54/04 i 39/06.

U poredenju sa Zakonom o osnovama prava zastite
civilnih zrtava rata Republike Srpske u Federaciji
BiH Zakonom su uredeni osnovi socijalne zastite
gradana i njihovih porodica, osnovha prava iz
socijalne zastite i korisnici prava, osnivanje i rad
ustanova socijalne zastite, osnovna prava civilnih
zrtava rata i ¢lanova njihovih porodica, finansiranje
idr.

Takode je cijelo poglavlje III pod nazivom "Zastita
civilnih Zrtava rata" posveceno definisanju pojma,
statusa i prava civilnih Zrtava rata u Federaciji BiH.
DonosSenjem Zakona o izmjenama i dopunama
Zakona o osnovama socijalne zastite, zastite
civilnih Zrtava rata i zastite porodice sa djecom
ovaj dio je pretrpio najvise izmjena.

Zakonom se definira pojam civilne zrtve rata,
kojomm se smatra svaka osoba kod koje je u toku

rata ili neposredne ratne opasnosti, usljed
ranjavanja ili nekog drugog oblika ratne torture
nastupilo ostecenje organizma, Sto ukljucuje
mentalno oStecenje ili znacajno narusavanje

zdravlja, nestanak ili pogibiju te osobe. Medutim,
Zakon prava priznaje ograni¢enoj kategoriji osoba
(¢lan 54. Zakona).

Usvajanjem Izmjena i dopuna Zakona, koje su
objavljene u Slluzbenim novinama FBiH, broj 39/06,
osobe koje su prezZivjele seksualno zlostavljanje i

silovanje definisane su kao posebna kategorija
civilnih zrtava rata.

U FBiH Zakonom nije postavljeno vremensko
ograniCenje za priznavanje statusa civilne Zrtve
rata, Ssto znadi da se status priznaje i osobama kod
kojih je doslo do naknadnog ostec¢enja organizma -
ispoljene i pogorSane bolesti, dugog razdoblja
lijeCenja, pogorsanja opsteg zdravstvenog stanja,
mentalnog ostecenja i dr.

Izmjenama i dopunama Zakona iz septembra 2006.
godine regulisano je da pravo na porodi¢nu
invalidninu pripada clanovima porodice nestale
civilne Zrtve rata do njenog proglasenja umrlom, a
najdulje dvije godine od dana stupanja na snagu
ovog Zakona, dakle do septembra 2008 godine.

To prakticno znadi da ¢e ovo pravo porodicama
prestati ukoliko do septembra 2008. godine ne
pokrenu postupak za proglasenje civilne zrtve rata
nestalom. Ova odredba je neusuglasena sa ¢lanom
27. Zakona o nestalim osobama BiH, pa posebno
ukazujemo porodicama na ovu cinjenicu.

Zbog toga sve osobe koje smatraju da ispunjavaju
uslove za ostvarivanje prava propisanih Zakonom o
osnovama socijalne zastite, zastite civilnih Zrtava
rata i zaStite porodice sa djecom objavljenom u
Sluzbenim novinama FBiH, broj: 36/99 i izmjenama
i dopunama objavljenim u Sluzbenim novinama
FBiH, broj 54/04 i 39/06, pozivamo da svoje
zahtjeve podnesu nadleznom organu, cak i u
slu¢ajevima kada uz zahtjev ne mogu priloziti sve
relevantne dokaze, jer ¢e to modi uciniti i naknadno
u skladu sa odredbama Zakona o opStem upravnom
postupku.



I - Ko se smatra civilnom Zzrtvom rata u Federaciji BiH?

1. Cime je regulisano pitanje prava na zastitu civilnih
Zzrtava rata u Federaciji Bosne i Hercegovine?

U Federaciji Bosne i Hercegovine je pitanje obima i
oblika zastite prava civilnih Zzrtava rata, kao i nacin
i uslovi koriStenja tog prava uredeno Zakonom o
osnovama socijalne zastite, zastite civilnih Zrtava
rata i zastite porodice sa djecom (u daljem tekstu:
Zakon) objavljenom u Sluzbenim novinama FBiH,
broj: 36/99 od 6. septembra 1999. godine sa
izmjenama i dopunama objavljenim u Sluzbenim
novinama FBiH, broj 54/04 i 39/06.

Ovaj Zakon u odnosu na Zakon o osnovama prava
zastite civilnih Zrtava rata Republike Srpske ureduje
i druga pitanja kao sto su:

1. temelji socijalne zastite gradana i njihovih
porodica, temeljna prava iz socijalne zastite i
korisnici prava iz socijalne zastite;

2. osnivanje i rad ustanova socijalne zastite i
invalidskih udruzenja;

3. temeljna prava civilnih Zrtava rata i ¢lanova

njihovih porodica;

temelji zastite porodice sa djecom;

finansiranje i druga pitanja od znacaja za

ostvarivanje osnovnih prava iz socijalne
zastite, zastite civilnih Zrtava rata i zastite

porodice sa djecom u Federaciji Bosne i

Hercegovine.

vk

Zakon je strukturalno postavljen na takav nacin da
isklju¢ivo Glava III Zakona - Zastita civilnih Zrtava
rata ureduje sva pitanja vezana za definisanje
pojma, statusa i prava civilnih Zrtava rata u
Federaciji Bosne i Hercegovine. Ovaj dio Zakona je
pretrpio najviSe izmjena i dopuna stupanjem na
snagu Zakona o izmjenama i dopunama Zakona o
osnovama socijalne zastite, zastite civilnih Zrtava
rata i zaStite porodice sa djecom.

2. Ko se smatra civilnom Zrtvom rata prema Zakonu?

Civilna Zrtva rata je osoba kod koje je u toku rata ili
neposredne ratne opasnosti, usljed ranjavanja ili
nekog drugog oblika ratne torture nastupilo
oStecenje organizma, Sto ukljuéuje mentalno
ostecenje ili znacajno narusavanje zdravlja ili
nestanak ili pogibiju te osobe®.

Zakon pravi razliku izmedu civilne Zrtve rata i
priznanja statusa civilne Zrtve rata. Civilna zrtva
rata je svaka osoba kod koje je u toku rata ili
neposredne ratne opasnosti, usljed ranjavanja ili
nekog drugog oblika ratne torture nastupilo
oStecenje organizma, Sto uklju¢uje mentalno
ostecenje ili znac¢ajno narusavanje zdravlja, nestanak
ili pogibiju te osobe.

Istovremeno, Zakon priznaje status samo
ogranicenoj kategoriji civilnih Zrtava rata, a to
su:

1. osobe kod kojih je nastupilo ostecenje

organizma od najmanje 60% ili znacajno
narusavanje zdravlja usljed mucenja,
nehumanog i ponizavajuéeg postupanja,

nezakonitog kaznjavanja, protupravnog
lisavanja slobode (zatvor, koncentracioni
logor, internacija), prinudnog rada tokom
ratnog stanja ili neposredne ratne opasnosti;

2. osobe kod kojih je nastupilo osteéenje
organizma od najmanje 60% u vezi s ratnim
dogadajima (bombardiovanje, uli¢ne borbe,
eksplozija ratnog materijala, zalutali metak i
sl.);

3. osobe kod kojih je nastupilo osStecenje
organizma od najmanje 60% od eksplozije

! Clan 54. Zakona o osnovama socijalne zastite, zastite civilnih Zrtava rata i zastite porodice sa djecom, a u
vezi sa ¢lanom 6. Zakona o izmjenama i dopunama o osnovama socijalne zastite, zastite civilnih Zrtava rata i
zastite porodice sa djecom, Sluzbene novine FBiH, broj: 36/99, 54/04 i 39/06.



zaostalog ratnog materijala nakon zavrSetka
rata;

4. osobe kod kojih je nastupilo ostecenje
organizma od najmanje 60% u vezi s
diverzantskim, teroristickim akcijama kojima
se ugrozava sigurnost i ustavni poredak
Federacije BiH;

5. Cclanovi porodice nestale osobe, ako je
nestala osoba bila civil odnosno nije bila
pripadnik oruzanih snaga;

6. Cclanovi porodice osobe koja je poginula u
vezi sa ratnim dogadajima (bombardovanje,
ulicne borbe, eksplozija ratnog materijala,
zalutali metak).

Kako Zakon definise status osoba koje su
prezivjele seksualno zlostavljanje i silovanje?

= Izmjenama i dopunama Zakona objavljenim u
Sluzbenim novinama FBiH, br. 39/06 definiSu se kao
posebna kategorija civilnih zrtava rata osobe koje su
prezivjele seksualno zlostavljanje i silovanje.

Da li je ostvarivanje statusa civilne Zrtve rata u
FBiH vremenski ograniceno?

= Zakon u FBiH nije postavio vremensko ogranicenje
za priznavanje statusa civilne Zrtve rata. To znaci da
se status civilne Zrtve rata priznaje i osobama kod
kojih je doslo do naknadnog oste¢enja organizma -
ispoljene i pogorSane bolesti, dugog razdoblja
inkubacije, gubitka ekstremiteta i vida oba oka zbog
pogorSanja opsteg zdravstvenog stanja, mentalnog
oStecenja i drugih oStecenja organizma kao
posljedice rata ili neposredne ratnhe opasnosti.

5. Kakav je status pripadnika "Autonomne pokrajine

Zapadna Bosna"?

» Zakon o osnovama socijalne zastite, zastite civilnih
zrtava rata i zastite porodice sa djecom FBiH

priznaje status civilne Zrtve rata i pripadnicima snaga
bivSe tzv. "Autonomne pokrajine Zapadna Bosna",
ukoliko ne ostvaruju prava po Zakonu o pravima
branioca i c¢lanova njihovih porodica (Sluzbene
novine Federacije BiH, broj 33/04 i 56/05).

= U cilju ostvarenja nekih drugih prava, Zakon
priznaje status civilne zrtve rata osobi kod koje je
nastupilo ostec¢enje organizma ispod 60% ili
znacajno narusavanje zdravlja.

= Ta prava su:

1. pravo na pomo¢ u troskovima lijeCenja i
nabavci ortopedskih pomagala;

2. pravo na osposobljavanje za rad
(profesionalna rehabilitacija, prekvalifikacija i
dokvalifikacija);

3. pravo na prioritetno zaposljavanje;

4. pravo na prioritetno stambeno zbrinjavanje;

5. pravo na psiholosku pomoc i pravnu pomoc.

Kakav je polozaj osoba koje su imale priznat status
civilne Zrtve rata po zakonima koji su se
primjenjivali na teritoriji FBiH do stupanja na
snagu Zakona 0 osnovama socijalne zastite,
zastite civilnih Zrtava rata i zastite porodice sa
djecom FBiH?

= Ova kategorija civilnih zrtava rata ima ista prava
kao i civilne Zrtve rata iz perioda 1992.- 1995. u
obimu i pod uslovima propisanim Zakonom.

Ko moze ostvariti pravo na zastitu kao civilna zrtva
rata?

= Prava ostvaruju i koriste drzavljani Bosne i
Hercegovine.



8. Da li strani drzavljani mogu ostvariti prava po
Zakonu?

Strani drzavljani koji su zadobili tjelesno ostecenje
ili im je ¢lan porodice poginuo kao civilna zrtva rata
imaju priznata prava utvrdena ovim Zakonom, pod
uslovom da po istom osnovu ne ostvaruju prava od
drzave Ciji su drzavljani ili drzave na cijem teritoriju
imaju prebivaliste.

Pravo stranih drzavljana je dodatno ogranic¢eno
uslovom reciprociteta.

9. Mogu li status civilne Zrtve rata ostvariti osobe iz
Republike Srpske i na koji nacin pravo ostvaruju
osobe kojima je priznat status civilne Zrtve rata iz
FBiH, nakon povratka u RS?

Drzavljani Bosne i Hercegovine koji imaju
drzavljanstvo Republike Srpske, a imaju prebivaliste
ili boraviste na teritoriji FBiH, ostvaruju prava
utvrdena ovim Zakonom uz uslov da ova prava nisu
ostvarili u Republici Srpskoj.

Civilnim Zrtvama rata i ¢lanovima porodice civilnih
zrtava rata sa privremenim boravistem na teritoriji
FBiH, po povratku u njihova ranija mjesta
prebivaliSta u Republici Srpskoj ili Brc¢ko Distriktu
Bosne i Hercegovine, obezbijedit ¢e se prava koja su
imali u mjestu boravista u FBiH. O njihovom pravu
odluCuje  nadlezna  opc¢inska  sluzba prema
posljednjem mjestu privremenog boravka, a prije
povratka u RS i Brcko Distrikt.

II - Osnovna prava civilnih Zrtava rata

10. Koja su prava utvrdena Zakonom o zastiti civilnih
Zrtava rata FBiH?

Civilne zrtve rata imaju sljedeca prava:

1. liénu invalidninu ili mjesec¢no licno novcano
primanje;

2. dodatak za njegu i pomo¢ od strane druge

osobe;

ortopedski dodatak;

porodi¢nu invalidninu,

pomo¢ u troskovima lijeCenja i nabavci

ortopedskih pomagala,

6. osposobljavanje za rad (profesionalna
rehabilitacija, prekvalifikacija i
dokvalifikacija);

7. prioritetno zaposljavanje;

8. prioritetno stambeno zbrinjavanje;

9. psiholosku pomoc¢ i pravnu pomoc.

nhkw

Posebno je vazno naglasiti da se prava pod
5,6,7,8,9 ostvaruju prema propisima o
zdravstvenom osiguranju, zdravstvenoj zastiti, zastiti
porodice s djecom i zaposljavaniju.

Pravo na liénu invalidninu ili mjese¢no liécno novéano

primanje

11. Da li su civilne Zrtve rata s obzirom na procenat
osteéenja organizma razvrstane u kategorije?

Radi ostvarivanja prava utvrdenih ovim Zakonom za
civilne Zrtve rata, civilne zrtve su razvrstane prema
utvrdenom procentu ostecenja organizma, u Sest
skupina, i to:

1. skupina - invalidi sa 100% ostecenja kojima
je za redovan Zivot potrebna njega i pomo¢
od strane druge osobe;

2. skupina - invalidi sa 100% oSteéenja
organizma;

3. skupina- invalidi sa 90% osStecenja
organizma;

4. skupina - invalidi sa 80% ostecenja
organizma;

5. skupina - invalidi sa 70% osStecenja
organizma;

6. skupina - invalidi sa 60% oStecenja
organizma.

12. Koliko iznosi invalidnina civilnih Zrtava rata po
kategorijama?

I kategorija — civilna zrtva sa 100% invalidnina

(14 3 L0 1] R 514,00 KM;
II kategorija - civilna zrtva sa 100% ostecenja
invalidnina iznosi ......coeevviiiiiiiinnnnns 375,00 KM;
III kategorija - civilna zrtva sa 90% ostecenja
invalidnina iznosi ........cccveevvieeiinennne. 283,00 KM;
IV kategorija - civilna zrtva sa 80% ostecenja
invalidnina iznoSi......ccoevvviiiiviiinnnnns 221,00 KM;
V kategorija - civilna Zrtva sa 70% osSteéenja
invalidnina iznosi ........coovvvvviivinnnns 164,00 KM;
VI kategorija - civilna zrtva sa 60% ostecéenja
invalidnina iznoSi.......vovevvviineniiinennns 92,00KM.

13. Koliko iznosi licno mjesecno novéano primanje za
osobe koje su prezivjele seksualno zlostavljanje i
silovanje?

Mjesecno licno novCano primanje za osobe koje su
prezivjele seksualno zlostavljanje i silovanje iznosi
70% od osnovice, a to je 514,00 KM.

14. Ko osigurava sredstava za isplatu licnih invalidnina
civilnim zrtvama rata?

Licna invalidnina utvrduje se u mjese¢nom iznosu
prema kategoriji oStecenja organizma, u visini od
70% mjesecnog iznosa licne invalidnine ratnih vojnih

invalida. Prema Zakonu, 50% sredstava za li¢ne
invalidnine se osigurava iz Federalnog, a 20% iz
kantonalnog budZeta, odgovaraju¢e kategorije
utvrdene po propisima iz Zakona o pravima branilaca
i ¢lanova njihovih porodica, osim u slucajevima kada
se radi o civilnoj zrtvi rata koja je poginula, umrla ili
nestala.

Pravo na dodatak za njequ i pomoé od strane druge

osobe

15.Kako se ostvaruje pravo na dodatak za njegu i
pomo¢ od strane druge osobe?

Pravo na dodatak za njegu i pomo¢ od strane druge
osobe imaju iskljucivo civilne Zrtve rata od I do IV -
kategorije koje su nesposobne za vrSenje osnovnih
zivotnih potreba bez pomodi druge osobe.

16. Koliki je dodatak za njegu i pomo¢ od strane druge
osobe?

Dodatak za njegu i pomo¢ od strane druge osobe
odreduje se u mjesecnom iznosu u visini 70% od
mjeseCnog iznosa dodatka za njegu i pomo¢ od
strane druge osobe za ratne vojne
invalide,odgovaraju¢eg stepena invalidnosti, a to
iznosi:

1. dodatak za njegu i pomo¢ I stepen

invalidnosti iznosSi.........coevvvinnenns 514,00 KM;
2. dodatak za njegu i pomo¢ II stepen
invalidnosti iznosi............c..e.eee. 359,00 KM;
3. dodatak za njegu i pomo¢ III stepen
invalidnosti iznosSi.........coevvvinnenns 257,00 KM.

Pravo na ortopedski dodatak

17.

18.

Kako civilne Zrtve rata ostvaruju pravo na
ortopedski dodatak?

Pravo na ortopedski dodatak imaju civilne zrtve rata
kojima je ostecenje organizma utvrdeno kao
neposredna posljedica zadobivene rane, povrede ili
ozljede, a Sto je prouzrokovalo amputaciju
ekstremiteta ili teSko ostecenje funkcije ekstremiteta
ili potpuni gubitak vida na oba oka.

Koliko iznosi pravo na ortopedski dodatak?

Ortopedski dodatak odreduje se u mjesecnom
iznosu, u visini 70% od mjeseCnog iznosa
ortopedskog dodatka za ratne vojne invalide,
odgovarajuceg stepena invalidnosti.

Tako mjesecni ortopedski dodatak iznosi:
1. za civilne zrtve rata I stepena..... 149,00 KM;
2. za civilne zrtve rata II stepena...113,00 KM;
3. za civilne Zrtve rata III stepena....87,00 KM.

Pravo na porodi¢nu invalidninu

19. Ko i pod kojim uslovima ima pravo na porodicnu
invalidninu?

Pravo na porodi¢nu invalidninu, imaju clanovi
porodice civilne Zrtve rata od I do IV kategorije pod
uslovima:

1. da je civilna zrtva rata imala do svoje smrti
priznato pravo na dodatak za njegu i pomoc
od strane druge osobe;

2. da je smrt civilne zrtve rata nastupila kao
posljedica rane, povrede, ozljede ili bolesti.

Takode, ¢lanovi porodice civilnih Zrtava rata koje su
prezivijele seksualno zlostavljanje i silovanje imaju
pravo na porodicnu invalidninu.

20.Pod kojim uslovima clanovi porodice civilne zZrtve
rata ostvaruju pravo na porodi¢nu invalidninu?

Clanovi porodice civilne Zrtve rata koji ispunjavaju
uslove ostvaruju pravo na porodi¢nu invalidninu:

1. udovica - kad navrSi 55 godina Zivota ili
udovac - kad navrsi 65 godina zivota, a i
prije navrSenih 55 godina, odnosno 65
godina zZivota, ako su nesposobni za
privredivanje;

2. djeca, usvojenici i pastoréad - do
navrsene 15. godine Zzivota, odnosno ako su
na Skolovanju do kraja propisanog trajanja
redovnog Skolovanja, a najkasnije do
navrSsene 25. godine Zivota, a ako su
nesposobna za privredivanje, dok ta
nesposobnost traje pod uslovom da je
nesposobnost nastupila prije navrSene 15.
godine Zivota odnosno za vrijeme redovnog
Skolovanja, prije navrsene 25. godine zivota.

Takode u sluc¢ajevima kada je:

1. Skolovanje prekinuto zbog sluzenja vojnog
roka ili bolesti, ove osobe mogu Kkoristiti
pravo na porodi¢nu invalidninu i za vrijeme
sluzenja vojnog roka, odnosno trajanja
bolesti do navrSene 25. godine zivota, a
nakon toga najviSe josS za onoliko vremena
koliko su zbog sluZzenja vojnog roka odnosno
bolesti izgubile od redovnog Skolovanja, ako
je redovno Skolovanje nastavljeno prije
navrsene 27. godine Zivota;

21.Kako roditelji i usvojitelji ostvaruju pravo na

porodic¢nu invalidninu?

Roditelji i usvojitelji imaju pravo na porodi¢nu
invalidninu i u slucaju kada su ¢lanovi uze porodice
ostvarili to pravo.

Takode, ocuh i macéeha, koji su sa civilnom zrtvom
rata zivjeli u zajednickom domacinstvu najmanje tri
godine prije njene smrti ili nestanka, imaju pravo na
porodi¢nu invalidninu, pod uslovom da civilna Zrtva
rata nema roditelje ili usvojitelje.

22. Kolika je osnovica za odredivanje porodi¢ne
invalidnine?

Osnovica za odredivanje porodi¢ne invalidnine iznosi
70% od osnovice za odredivanje porodi¢ne
invalidnine za porodicu poginulog branioca, sto
mjesecno iznosi:

1. za jednog clana porodice u visini 43% od

OSNOVICE....uiiiiiieee e 221,00 KM;
2. za dva clana porodice u visini 55% od
OSNOVICE.....ccttvieeeee et e 283,00 KM;
3. za tri c¢lana porodice u visini 60% od
(01 a Lo VAT ol T 308,00 KM;
4. za Cetiri i viSe ¢lanova porodice u visini 65%
0d OSNOVICE....iiiiiiiiniieiieeinernenns 334.00 KM.

23. Kada se vrsi umanjivanje porodic¢ne invalidnine?

Umanjivanje porodi¢ne invalidnine vrsi se u slucaju
kada clanovi porodice i roditelji, odnosno usvojitelji
kojima je priznato to pravo, imaju prihod iz radnog
odnosa, penzije, obavljanja samostalne djelatnosti ili
druge mjesecne prihode, Ciji ukupan iznos prelazi
iznos prosjecne neto plate ostvarene u Federaciji BiH
u prethodnoj godini.

24.Za koliko se umanjuje porodic¢na invalidnina?

Porodi¢na invalidnina umanjuje se za 50% od
utvrdenog iznosa.

25.Da li se porodic¢na invalidnina dijeli ako je priznata
za dva ili vise ¢lanova porodice?

Ako porodi¢nu invalidninu koriste dva ili viSe ¢lanova
porodice, porodi¢na invalidnina dijeli se na jednake
dijelove.

26.Kako se obracunava invalidnina kada civilna Zzrtva
rata ima pravo na liénu i porodi¢nu invalidninu?

Civilna zZrtva rata koja ispunjava uslove za
priznavanje prava na licnu i porodi¢nu invalidninu na
osnovu jedne ili vise osoba, ima pravo na licnu

invalidninu i na jednu polovicu porodi¢ne invalidnine
za svaku od tih osoba.

27.Kako se obracunava porodicna invalidnina po
osnovu vise osoba?

Clanovi porodice, koji ispunjavaju uslove za
priznavanje prava na porodi¢nu invalidninu na
osnovu dvije ili viSe osoba, imaju pravo na porodi¢nu
invalidninu za jednu osobu i na po jednu polovinu
porodi¢ne invalidnine za svaku slijede¢u osobu.

28.Kako civilne zrtve rata ostvaruju pravo na
rjeSavanje stambenog zbrinjavanja?

Kantoni su u skladu sa ovim Zakonom obavezni da
pripreme Programe rjeSavanja prioritetnog
stambenog zbrinjavanja civilnih Zrtava rata, a
naroCito zrtava koje su svjedoci u sudskim
postupcima.

Takode, kanton moze utvrditi i druga prava utvrdena

ovim Zakonom, a prema svojim mogucénostima i
potrebama civilnih Zrtava rata.

III - Koristenje i prestanak prava civilnih Zrtava rata

29. Od kada se ostvaruju prava civilne zrtve rata?

Prava civilne Zrtve rata na li¢nu invalidninu, dodatak
za njegu i pomo¢ od strane druge osobe, ortopedski
dodatak i porodi¢nu invalidninu ostvaruju se od
prvog dana narednog mjeseca od dana podnosSenja
zahtjeva za priznavanje tih prava.

Veoma je vazno istaéi da je izmjenama i dopunama
Zakona iz septembra 2006. godine utvrdeno da
pravo na porodi¢nu invalidninu pripada c¢lanovima
porodice nestale civilne zZrtve rata do njenog
proglasenja umrlom, a najduze dvije godine od dana
stupanja na snagu ovog Zakona, dakle do septembra
2008. godine. Izmjene i dopune utvrduju da ¢e ovo
pravo porodicama prestati, ukoliko u tom roku ne
pokrenu postupak za proglasenje civilne zrtve rata
nestalom. Ova odredba je neusuglasena sa ¢lanom
27. Zakona o nestalim osobama BiH.

30. Kako se ostvaruje pravo na dodatak za njegu i

pomoc¢ od strane druge osobe?

Korisnik dodatka za njegu i pomo¢ od strane druge
osobe, koji ispunjava uslove za ostvarivanje tog
prava i po drugim propisima, moze, po sopstvenom
izboru, koristiti to pravo samo po jednom propisu.

31.Kako se isplac¢uju novcana primanja propisana
Zakonom?

Utvrdena novcéana primanja isplacuju se u mjesec¢nim
iznosima i to za prethodni mjesec.

32.Kome se ispla¢uju novéana primanja nakon smrti
korisnika?

Dospjela, a neisplacena novCana primanja civilne
zrtve rata isplacuju se c¢lanovima porodice koji su s

korisnikom do dana njegove smrti Zivjeli u
zajednickom domacinstvu.

33.Da li se korisniku dodatak za njegu i pomo¢ od
strane druge osobe isplac¢uju za mjesec kada se
korisnik nalazi u zdravstvenoj ustanovi?

Dodatak za njegu i pomo¢ od strane druge osobe ne
ispla¢uje se za mjesec koji je korisnik proveo u
zdravstvenoj ili drugoj ustanovi u kojoj mu je
osigurana njega i pomoc¢ druge osobe.

34.Kakva su prava korisnika prava osudenog
pravosnaznom sudskom odlukom na kaznu zatvora
duzu od 6 mjeseci?

Korisniku prava, osudenom pravosnaznom sudskom
presudom na kaznu zatvora u trajanju duzem od Sest
mjeseci, ne pripadaju priznata prava za vrijeme dok
se nalazi na izdrzavanju kazne.

U slucaju kada se korisnik mjesecnih novcanih
primanja nalazi u pritvoru, ¢lanovima porodice koje
korisnik izdrzava isplacuje se polovica tih primanja.

Zadrzana polovica primanja isplatit ¢e se korisniku,
ako kriviéni postupak bude pravosnaznom odlukom
obustavljen, ili ako korisnik pravosnaznom presudom
bude osloboden optuzbe, odnosno ako optuzba protiv
njega bude odbijena, ali ne zbog nenadleznosti suda.

35.Da li osobe osudene pravosnaznom sudskom
odlukom zbog ratnih zlocina ili ugrozavanja
ustavnog poretka i sigurnosti BiH ili Federacije BiH
mogu biti korisnici prava priznata ovim Zakonom?

Zakon propisuje da u slucaju da korisnici i ¢lanovi
njihove porodice koji su osudeni pravosnaznom
sudskom odlukom zbog ratnih zlocina ili ugrozavanja
ustavnog poretka i sigurnosti Bosne i Hercegovine ili
Federacije BiH gube ta prava, dok se osobama protiv
kojih je pokrenut krivi¢ni postupak zbog navedenih

36.Da

krivicnih djela ne isplacuju novcCana primanja do
okoncanja tog postupka.

li bracni drug stupanjem u drugi brak ili

vanbracnu zajednicu zadrzava svoja prava?

BracCni drug, stupanjem u drugi brak ili u vanbrac¢nu
zajednicu, gubi prava utvrdena ovim Zakonom za
civilne zrtve rata koja je ostvario kao ¢lan porodice.

Takode, bracni ili vanbracni drug gubi prava po ovom
Zakonu i ako je napustio djecu s kojom koristi prava,
zanemario njihovo izdrzavanje, podizanje i odgoj. Ta
prava mogu se ponovo uspostaviti ako bracni ili
vanbracni drug nastavi obavljati roditeljske duznosti
za vrijeme dok se djeca koriste pravima u skladu
Zakonom.

37.Da li korisnik nastavlja koristiti prava i kada
napusti BiH?

Korisniku prestaju prava napustanjem Bosne i
Hercegovine u trajanju duzem od tri mjeseca,
racunaju¢i od dana napustanja Bosne i
Hercegovine. Povratkom u Bosnu i Hercegovinu
korisnik moze podnijeti zahtjev za ponovno
uspostavljanje prava.

38. Kako se vrsi prijava promjena relevantnih za
ostvarivanje prava utvrdenih ovim Zakonom?

Korisnici prava duzni su u roku od 15 dana od dana
nastale promjene prijaviti nadleznom organu svaku
promjenu od znacaja za gubitak prava ili za
smanjenje obima tog prava.

IV - Postupak za ostvarivanje prava civilnih Zrtava rata

39. Ko je nadlezan za odlucivanje o pravima iz ovog
Zakona?

O pravima na liénu invalidninu ili mjesecno li¢no
novCano primanje, dodatak za njegu i pomoc¢ od
strane druge osobe, ortopedski dodatak i porodi¢nu
invalidninu  odlu¢uje u prvom stupnju Centar za
socijalni rad ili nadlezna opstinska sluzba za upravu,
prema mjestu prebivaliSta ili boraviSta podnosioca
zahtjeva.

40. Ko odlucuje o zalbama na odluke prvostepenog
organa?

Nadlezni kantonalni organ uprave rjeSsava po
zalbama protiv rjeSenja donesenih u prvom stepenu.

41. Cime se utvrduje status civilne Zrtve rata koja ima
osteéenje organizma?

Utvrdivanje statusa civilne Zrtve rata koja ima
oSte¢enje organizma vrSi se pisanim dokaznim
sredstvima, izdanim u skladu sa propisima o
upravnom postupku.

Pisanim dokaznim sredstvima smatra se medicinska
dokumentacija o lijeCenju izdana neposredno nakon
nastanka ostecenja organizma, kao i odgovarajuci
dokaz izdan od strane nadlezne institucije o
nastanku okolnosti koje su dovele do ostecenja
organizma.

Vazno je naglasiti da se pisanim dokaznim
sredstvima smatra i dokumentacija izdana od strane
nadleznih institucija, uklju¢ujuc¢i udruzenja gradana,
nevladine organizacije ili druge ovlastene
organizacije koje se bave pruzanjem pomodi civilnim
Zrtvama rata.

» Sva dostavljena dokumentacija je predmet provijere i
revizije.

42, Sta se smatra dokazom za utvrdivanje statusa

civilne Zrtve rata usljed ostecenja organizma?

= Dokazom za priznavanje statusa civilne zrtve rata
usljed ostecenja organizma zbog mucenja,
nehumanog i ponizavajuceg postupanja, nezakonitog
kaznjavanja, protupravnog liSavanja slobode u
zatvoru, koncentracionom logoru, internaciji,
prinudnom radu i sl., smatra se:

1. uvjerenje Saveza logorasa Bosne i
Hercegovine ili Hrvatske udruge logorasa
domovinskog rata u BiH, koje se izdaje na
osnovu dokaza pribavljenih iz registra
Medunarodnog komiteta Crvenog kriza/krsta
i drugih raspolozivih dokaza o boravku Zrtve
torture u logoru, zatvoru, pritvoru,
zatoCenju, na prinudnom radu i sl., te
izvorna medicinska dokumentacija koja
potice neposredno nakon nastanka ostecenja
organizma.

43. Sta se smatra dokazom za utvrdivanje statusa

civilne Zzrtve rata kada se radi o zrtvi ratnih
dogadaja, eksplozije, zaostalog ratnog materijala,
diverzantskih i teroristickih akcija?

= Dokazom za priznavanje statusa civilne zrtve rata
kada se radi o zrtvi ratnih dogadaja, eksplozije,
zaostalog ratnog materijala, diverzantskih,
iteroristickih akcija smatra se:

1. zapisnik nadlezne sluzbe unutrasnjih poslova
o izvrSenom uvidaju na mjestu dogadaja ili
uvjerenje lokalne sluzbe civilne zastite o
okolnostima ranjavanja ili pogibije;

44.

45.

46.

47.

2. izvorna medicinska dokumentacija koja
poti¢e neposredno nakon nastanka ostecenja
organizma.

Sta se smatra dokazom za utvrdivanje prava iz
Zakona kada se radi o ¢lanovima porodice nestale
osobe?

= Dokazom za priznavanje prava iz Zakona kada se
radi o porodici nestale osobe se smatraju dokazi
utvrdeni propisima o nestalim osobama.

Sta se smatra dokazom za utvrdivanje statusa
civilne zrtve rata u slucaju ako se radi o osobi koja
je prezivjela seksualno zlostavljanje i silovanje?

= Dokazom za priznavanje statusa civilne Zrtve rata
kada se radi o zrtvi seksualnog zlostavljanja i
silovanja smatra se:

1. uvjerenje UdruZenja "Zena-zrtva rata" -
Sarajevo o utvrdenom statusu i posljedicama
¢ina zlostavljanja i silovanja;

2. odgovaraju¢a medicinska dokumentacija.

Kakva su prava osoba kojima je u postupku revizije
o vojnim invalidninama prestalo to pravo?

= Osobe kojima u postupku revizije po propisima o
vojnim invalidima prestane pravo priznato po tim
propisima, mogu podnijeti zahtjev za priznavanje
prava po Zakonu kojim se ureduju prava civilnih
Zrtava rata.

Kako se utvrduju ostecenje organizma civilne Zrtve
rata, pravo na dodatak za njegu i pomoc¢ od strane
druge osobe, pravo na ortopedski dodatak, kao i
nesposobnost za privredivanje?

= Ostecenje organizma civilne zZrtve rata, pravo na
dodatak za njegu i pomo¢ od strane druge osobe,
pravo na ortopedski dodatak, kao i nesposobnost za

48.

49.

50.

51.

privredivanje, utvrduju se na temelju nalaza i
misljenja nadlezne ljekarske komisije odredene
propisom federalnog ministra rada i socijalne
politike.

Podlijezu li rjeSenja o utvrdenim pravima reviziji?

» RjeSenja donijeta u prvom stepenu kojima je
priznato pravo podlijezu reviziji. Reviziju, po
sluzbenoj duznosti, vrsi nadlezni kantonalni organ
uprave. Revizija odlaze izvrSenje rjesenja.

Moze li civilna Zrtva rata podnijeti zahtjev za
utvrdivanje novog procenta osteéenja organizma?

» Ako kod civilne Zrtve rata nastupe promjene vezane
za ostecenje organizma koje su od uticaja na pravo
utvrdeno konacnim rjesenjem, civilna zrtva rata
moze po isteku dvije godine od dana donosenja tog
rjeSenja, podnijeti zahtjev za utvrdivanje novog
procenta tjelesnog ostecenja uzimajuci u obzir
nastalu promjenu.

Ko snosi troskove civilnoj zrtvi rata/korisniku u
postupku ostvarivanja prava?

»  Civilnoj zrtvi rata/korisniku prava pripada naknada
troskova za prevoz u drugo mjesto, ako je od
nadleznog organa upucen, odnosno pozvan u drugo
mjesto radi pregleda pred ljekarskom komisijom.

Korisnik prava, kojemje odreden pratilac za
putovanje ima pravo na naknadu troSkova prevoza i
za pratioca.

Naknada troskova prevoza vrsi se prema cijeni karte
za prevoz autobusom ili cijeni vozne karte drugog
razreda.

Ko vrsi isplate naknada iz Zakona?

» Isplate vrsi nadlezni kantonalni organ uprave, a sredstva
se obezbjeduju iz federalnog i kantonalnog budzeta.

52.

53.

54.

Ko vodi evidenciju o korisnicima i izvr§enim
isplatama?

= Nadlezna opstinska sluzba vodi evidenciju o
korisnicima i izvrSenim isplatama, te nadleznom
kantonalnom organu uprave dostavlja mjesecni
zbirni izvjestaj.

Ko snosi troskove postupka za ostvarivanje prava
civilnih Zzrtava rata?

= Troskovi postupka za ostvarivanje prava civilnih
zrtava rata po ovom Zakonu idu na teret organa koji
vodi postupak.

Na koji nacin civilne Zrtve rata i ¢lanovi njihovih
porodica sa privremenim boravistem na teritoriji
FBiH ostvaruju prava?

= Civilnim Zrtvama rata i ¢lanovima porodica civilnih
Zrtava rata sa privremenim boravistem na teritoriju
Federacije BiH, po povratku u svoja ranija mjesta
prebivaliSta u Republici Srpskoj ili Br¢ko Distriktu
Bosne i Hercegovine, osigurat ¢e se prava koja su
imali u mjestu privremenog boravista.

= Ostvarivanje ovih prava rjeSava nadlezna opstinska
sluzba prema mjestu posljednjeg privremenog
boravka prije povratka u Republiku Srpsku ili Bréko
Distrikt Bosne i Hercegovine.

